
BOSNA I HERCEGOVINA

FEDERACIJA BOSNE I HERCEGOVINE

SREDNJOBOSANSKI KANTON
/KANTON SREDIŠNJA BOSNA

KANTONALNI SUD NOVI TRAVNIK

Broj: 06 0 K 002186 10 K

Novi Travnik, 14.07.2010.godine

U IME FEDERACIJE BOSNE I HERCEGOVINE !

Kantonalnom sudu Novi Travnik u vijeću sastavljenom od sudaca Darmina Avdić kao predsjednika vijeća, Slavka Marić i Mehmedalije Huseinović kao članova vijeća, uz sudjelovanje Mironije Jozak kao zapisničara, u krivičnom predmetu protiv optuženog Martina Miličević zbog krivičnog djela teška krivična djela protiv sigurnosti javnog prometa iz člana 336. stav 2. u vezi sa članom 332. stav 1. KZ F BiH, optuženog po optužnici Kantonalnog tužilaštva Travnik broj TO6 0 KT 0000021 09 od 11.03.2010.godine, nakon održanog glavnog pretresa u prisustvu zamjenika kantonalnog tužitelja Dragana Popović, optuženog i njegovog branioca Dragun Ivice advokata iz Bugojna i oštećenog Ramčić Stipana, donio je i javno objavio dana 14.07.2010.godine slijedeću
P R E S U D U

Optuženi:



Miličević Martin, ostali podaci kao u spisu

K R I V   J E

Što je:


Dana 04.07.2009.godine oko 01,00 sati nakon što se u više ugostiteljskih objekata na području općine Gornji Vakuf – Uskoplje doveo u alkoholisano stanje sa koncentracijom alkohola u krvi od 1,32 promila protivno odredbama člana 28. stav 1., člana 44. stav 1. i člana 174. stav 1. i 2. Zakona o osnovama sigurnosti prometa na cestama i sa vozilom marke „Golf 2“ registarske oznake 928-M-476 uključio se u javni promet na magistralnu cestu M-16 Bugojno – Gornji Vakuf/Uskoplje u pravcu Bugojna, na dijelu koji čini ulicu branitelja domovine kroz grad Gornji Vakuf/Uskoplje, vozeči brzinom od 76km/h, a koja je zakonom ograničena na 60 km/h, pa i pored toga što je prilazeći ugostiteljskom objektu „Clasic“ mogao vidjeti grupu pješaka kako prelaze cestu sa desne na lijevu stranu gledano u pravcu njegovog kretanja, nije obratio pažnju na pješake, a niti smanjio brzinu, svjestan da time može izazvati opasnost za sudionike u prometu i pristajući na tu opasnost, već je nesmanjenom brzinom nastavio kretanje i vozilom prešao na lijevu kolovoznu traku na kojoj je ostvario kontakt sa pješakom – oštećenim Tomom Ramčić koji je slijed udara te nabacivanja na prednje vjetrobransko staklo i odbačaja na asfalt zadobio teške i po život opasne ozljede u predjelu glave, vrata i grudi, trbuha, dvostruki prijelom lijeve goljenične kosti, dvostruki poprečni prijelom lijeve lisne kosti, popriječni prijelom donje grane desne stidne kosti, od kojih oštećenja po život opasnih centara u moždanom stablu je dana 06.07.2009.godine preminuo u Kliničkom bolničkom centru u Sarajevu,

Čime je počinio teško krivično djelo protiv sigurnosti javnog prometa iz člana 336. stav 2. u vezi sa članom 332. stav 1. KZ F BiH,

Pa ga sud na osnovu istog zakonskog propisa, a u vezi sa članom 246. stav 4. i stav 5. ZKP F BiH,

O S U Đ U J E

Na kaznu zatvora u trajanju od 1 (jedne) godine i 6 (šest) mjeseci.

Na osnovu člana 77. stav 1., 2. i 3. KZ F BiH optuženom se izriče mjera sigurnosti zabrana upravljanja motornim vozilom „B“ kategorije u trajanju od 1 (jedne) godine, računajući od dana pravosnažnosti presude s tim što se vrijeme izvršenja kazne zatvora ne uračunava u vrijeme trajanja ove mjere.

Na osnovu člana 202. stav 1. ZKP F BiH optuženi je dužan naknaditi troškove krivičnog postupka u visini od 453,00 KM (četrstopedesettri KM) i 50,00 KM (pedeset) KM na ime paušala.

Na osnovu člana 212. stav 3. ZKP F BiH oštećeni Ramčić David se sa imovinskopravnim zahtjevom u cijelosti upučuju na parnični postupak.

ZAPISNIČAR




           PREDSJEDNIK VIJEĆA










  SUDIJA

Mironija Jozak





           Darmin Avdić

